
2024-jıl 11-oktabr VI-102-149-13-187-K/24 Moynaq rayonı

Moynaq rayonındaǵı mákan hám awıl puqaralar jıyınları iyelep turǵan jer
maydanlarınıń shegaraların belgilew haqqında

Ózbekstan Respublikası Prezidentiniń 2022-jıl 20-oktyabrdegi “Kadastr agentligi
tarawın jáne de jetilistiriw is-ilajları haqqında”ǵı PQ-405-sanlı qararınıń 1-qosımshası
7-bántiniń orınlanıwı, Qaraqalpaqstan Respublikası Joqarǵı Keńesiniń baslıǵı
A.Orınbaevtıń 2024-jıl 29-yanvar kúngi “Jer resurslarınan maqsetke muwapıq
paydalanıw, jer esabın júritiw hám kadastr xızmetleri sıpatın jánede jaqsılaw boyınsha
2024-jılda ámelge asırılatuǵın wazıypalardıń jol kartası”ndaǵı ekinshi tapsırmasınıń
orınlanıwın támiyinlew maqsetinde rayon aymaǵındaǵı máhálle shegaralarına anıqlıq
kiritilgen hám olardıń sxematik kartaları islep shıǵılǵan. Moynaq rayonı hákimshilik-
aymaqlıq birlikler shegaraların belgilew, massiv(aymaq)lar kesiminde jer maydanların
deshivrovkalaw hám jerden paydalanıwshılardıń jer maydanların xatlawdan ótkeriw
nátiyjeleri tiykarında ámeldegi elektron sanlı awıl xojalıq kartaların jańalaw jumısları
juwmaǵı boyınsha Xalıq deputatları Moynaq rayonlıq Keńesiniń 2020-jıl 16-dekabr
kúngi 12/688-sanlı sheshimi qabıl etilgen hám bul sheshim Qaraqalpaqstan Respublikası
Ministrler Keńesiniń 2020-jıl 27-avgusttaǵı 232-sanlı qararı menen tastıyıqlanǵan
maǵlıwmatlarǵa tiykar islep shıǵılǵan. Ózbekstan Respublikası Ekonomika hám qarjı
ministrligi janındaǵı Kadastr agentliginiń mámleketlik Kadastrlar palatası
Qaraqalpaqstan Respublikası basqarması Moynaq rayonı filialınıń 2024-jıl 13-sentyabr
kúngi 219-sanlı xatına tiykar hám «Jergilikli mámleketlik hákimiyat haqqında»ǵı
Ózbekstan Respublikası Nızamınıń 6 hám 24-statyalarına tiykar Xalıq deputatları
Moynaq rayonlıq Keńesi

ShEShIM ETEDI:
1. Ózbekstan Respublikası Ekonomika hám qarjı ministrligi janındaǵı Kadastr

agentliginiń mámleketlik Kadastrlar palatası Qaraqalpaqstan Respublikası basqarması
Moynaq rayonı filialınıń 2024-jıl 13-sentyabr kúngi 219-sanlı xatı maǵlıwmat ushın
qabıl etilsin.

2. Ózbekstan Respublikası Jer kodeksiniń 3-statyası hám Qaraqalpaqstan
Respublikasınıń «Jer haqqında»ǵı Nızamınıń 4-statyası hám de Ózbekstan Respublikası
Ministrler Kabinetiniń 2018-jıl 23-apreldegi «hákimshilik-aymaqlıq birlikler
shegaraların belgilew, jer resursların xatlawdan ótkeriw hám de jaylaw hám
pishenzarlarda geobotanikalıq izertlewlerdi ótkeriw tártibin bunnan bılayda jetilistiriw
is-ilájları haqqında»ǵı 299-sanlı qararına tiykarlanıp ótkerilgen xatlaw nátiyjeleri
boyınsha Qaraqalpaqstan Respublikası Ministrler Keńesiniń 2020-jıl 27-avgusttaǵı



“Moynaq rayonında ótkerilgen jer resursların xatlawdan ótkeriw jumısların tastıyıqlaw
haqqında”ǵı 232-sanlı qararı menen tastıyıqlanǵan maǵlıwmatlarına tiykar Moynaq
rayonınıń jámi jer maydanı 3 774 639,89 bolıp belgilengenligi basshılıqqa alınsın.

3. Moynaq rayonında xatlaw nátiyjesi boyınsha jámi jer maydanı 3 774 639,89
bolıp, sonnan mákan hám awıl puqaralar jıyınları iyelep turǵan jer maydanları
qosımshalarda kórsetilgen MPJ hám APJ kartaları tiykarında tómendegishe
tastıyıqlansın:

- “Moynaq” mákan puqaralar jıyını ulıwma jer maydanı 290,32 gektar, perimetri
7052 metr.

- “Aral” mákan puqaralar jıyını ulıwma jer maydanı 91,66 gektar, perimetri 4849
metr.

- “Jayxun” mákan puqaralar jıyını ulıwma jer maydanı 155,84 gektar, perimetri
6576 metr.

- “Tallı-ózek” mákan puqaralar jıyını ulıwma jer maydanı 310,61 gektar,
perimetri 7838 metr.

- “Doslıq” mákan puqaralar jıyını ulıwma jer maydanı 577,36 gektar, perimetri
10601 metr.

- “Úsh-say” awıl puqaralar jıyını ulıwma jer maydanı 18197,76 gektar, perimetri
72726 metr.

- “Tik-ózek” awıl puqaralar jıyını ulıwma jer maydanı 16193,26 gektar, perimetri
76232 metr.

- “Bozataw” awıl puqaralar jıyını ulıwma jer maydanı 130404 gektar, perimetri
248378 metr.

- “Mádeli” awıl puqaralar jıyını ulıwma jer maydanı 2283856 gektar, perimetri
893881 metr.

- “Hákim ata” awıl puqaralar jıyını ulıwma jer maydanı 28481 gektar, perimetri
99597 metr.

- “Qızıl jar” awıl puqaralar jıyını ulıwma jer maydanı 33045,59 gektar, perimetri
122205 metr.

- “Qazaqdárya” awıl puqaralar jıyını ulıwma jer maydanı 1263036,35 gektar,
perimetri 593237 metr.

4. Mámleketlik Kadastrlar palatası Qaraqalpaqstan Respublikası basqarması
Moynaq rayonı filialı (M.Dosımbetov) hám Ózbekstan Máhalleler awqamı Moynaq
rayonlıq bólimi (S.Rasbergenov)na:

- úsh kún múddet ishinde mákan hám awıl puqaralar jıyınlarınıń tastıyıqlanǵan jer
maydanları hám shegaraların rayondaǵı hár bir MPJ hám APJ baslıqları menen birgelikte



belgilep alıwdı shólkemlestiriw hám jer maydanları kartaları hám shegaraları menen
tanıstırıw wazıypası júklensin.

5. Xalıq deputatları rayonlıq Keńesiniń sheshimi jergilikli gazeta hám rayon
hákimliginiń rasmiy veb-saytında járiyalansın.

6. Xalıq deputatları rayonlıq Keńesiniń sheshimin tastıyıqlaw Qaraqalpaqstan
Respublikası Joqarǵı Keńesinen soralsın.

7. Usı sheshimniń orınlanıwın qadaǵalaw Sanaat, transport, qurılıs, kommunal
taraw hám xalıqqa xızmet kórsetiwmáseleleri boyınsha turaqlı komissiyası (A.Tlewov)na
júklensin.

8. Usı sheshim qabıl etilgen kúnnen kúshke kiredi.

Keńes baslıǵı MENGLIBEKOV
BAXTIYAR

BEKMURZAYEVICH

